
				এই পৃষ্ঠাটোৰ বৈধকৰণ হৈছে
৬৮
অসমীয়া সাহিত্যৰ চানেকি।





হুচৰি বাই ঔ জপা নিলে চোৰে।

কেনেকৈ নো থৈছিলি বুঢ়ী মানীয়েৰে॥

খৈছিলে থৈছিলো নাওৰ তলত।

চোৰ আহি লৈ গল দিন দুপৰত॥

হুচৰি বাই ঔ চোলা নিলে চোৰে।

কেনেকৈ নো থৈছিলি বাপেৰে পুতেৰে॥

থৈছিলো থৈছিলো খুটাৰ কেপত।

চোৰ আহি লৈ গল কোনোবা ছেগত॥

চা চা বোৱাৰী কি কি নিলে।

কেৰু নিলে মণি নিলে আৰু নিলে ছাই।

চাৰি মুনিহা শিল নিলে দুৱাৰ চুকত পাই॥

চা চা বোৱাৰী কি কি নিলে।

চৰু নিলে হাড়ি নিলে আৰু নিলে খড়ি।

সোপাকে লৈ গল মৰাপাতৰ জৰি॥

চা চা বোৱাৰী কি কি নিলে।

দাখন সোলোকাই নালটো নিলে।

এধা পোড়া আঙ্গঠা এটাইবোৰ নিলে॥

জুইধৰ ছাই ধৰ লৰালুৰী লেখো।

চোৰে নিলে হব পায় নিচেই তাকৰ দেখো॥

জুইধৰ ছাই ধৰ কাঁহী বাতি লেখোঁ।

চোৰে নিলে হব পায় নিচেই তাকৰ দেখোঁ॥

জুইধৰ ছাইধৰ মূৰৰ ছুলি লেখোঁ।

চেৰে নিলে হব পায় নিচেই তাকৰ দেখোঁ॥

ধৰ ধৰ বোৱাৰী গাকে বোৱালি।

বোৱাৰী ঐ গাকে বোৱালি॥

কেৰুকো নিয়ালি মণিকো নিয়ালি।

ধাৰিকো নিয়ালি পাটীকো নিয়ালি

বোৱাৰী এ গাকে বোৱালি॥

